
				এই পাতাটির মুদ্রণ সংশোধন করা প্রয়োজন। 
२१७ জণল মোহান্ত
বিলম্ব না করিয়া তাড়াতাড়ি নদী পার হইতে লাগিল ; পার হইতে হইতে তাহদের এক জন পত্র-বাহককে সম্বোধন করিল।
কয়েক মিনিটের মধ্যেই তাহারা আমাদের পারে উপস্থিত হইল । আমি যেখানে বসিয়াছিলাম, সেখান হইতে তাহাদের দূরত্ব ত্রিশ হাতের অধিক হইবে না ; নক্ষত্রালোকে তাহাদের সকলকেই মুম্পষ্ট দেখিতে পাইলাম । -
আগস্তুকগণের দলপতি অকুমাকে বলিল, “পথে আমাদের কয়েকটা গাধার হঠাৎ অসুখ হওয়ায়—এখানে আসিতে আমাদের অনেক বিলম্ব হইয়া গিয়াছে ; আমাদের অগ্ৰে কি কোন হোক নদী পার হইয়া গিয়াছে ?” 尊
অকুমা বিরুত স্বরে বলিলেন, “ই, সন্ধ্যার পূৰ্ব্বেই এক দল লোক নদী পার হইয়া পাহাড়ের দিকে গিয়াছে ; এতক্ষণ বোধ হয় তাহার। পথ হারাইয়। অন্ধকারে ঘুরিয়া মরিতেছে । আমি তাহাদের নিকট কিঞ্চিৎ ভিক্ষ চাহিয়াছিলাম, কিন্তু তাহারা আমাকে ভিক্ষা না দেওয়ায়ু তাহাদিগকে এমন পথ দেখাইয়া দিয়াছি যে, সে পথ দিয়া যমের বাড়ী ভিন্ন অন্য কোথাও যাওয়া যায় না , কাল এক সময় শকুনিতে তাহদের দেহের মাংস ছিড়িয়া খাইবে ।”
দলপতি জিজ্ঞাসা করিল, “আপনি যাহাদের যাইতে দেখিয়াছেন, তাহাদের দলে কয় জন লোক ছিল ?”
অকুমা বলিলেন, “পাঁচ-ছয় জন হইৰুে, কিন্তু তাহদের কাহাকেও জীর প্রাণ লইয়া ফিরিতে হইবে না ; পাহাড়ের মধ্যেই তাহীদের মৃত্যু মিশ্চয় । এ সকল কথা ট্রাকৃ, তোমরা কে ?” t

